
Hyrje 

Të nxitur nga debatet që po zhvillohen në vitet e fundit rreth të drejtave fundamentale dhe kornizës përkatëse ligjore në Republikën e Maqedonisë dhe pas pothuajse 20 viteve nga fillimi dhe përsëritja e tranzicionit drejt shoqërisë demokratike, dhe pothuajse 20 viteve të shtetit të pavarur, si dhe të faktit se korniza pozitive ligjore jo përherë do të thotë sundim i së drejtës dhe i shtetit ligjor, menduam që të gjejmë mundësitë përmes të cilave do të kemi sukses të fitojmë aplikimin real, mbrojtjen dhe respektimin e të drejtave të njeriut. 

Ideja për tërë projektin bazohej në pranimin e parimit të inkluzivitetit dhe të futjes së ftillimit të të drejtave të njeriut përmes dyerve të mëdha në procesin e formimit të politikave, vendosjes dhe të realizimit të të njëjtave. E domosdoshme ishte që të fillohej nga vendi ku qytetarët së pari do të drejtoheshin me nevojat dhe problemet e tyre, nga vendi që shënonte edhe realizimin ditor të politikave dhe të punës në lidhje me nevojat aktuale të qytetarëve - të vetëqeverisjes lokale. 

Duke hyrë direkt në procesin e funksionimit të komunave dhe të mundësive reale për zbatimin e politikave përmes prizmit dhe ftillimit mbi bazë të respektimit dhe të mbrojtjes së të drejtave të njeriut dhe duke futur praktika të reja me përdorimin e indikatorëve  me të cilët matet diskriminimi në nivel lokal, u mundësua intervenimi direkt, parimor dhe i vazhdueshëm në matjen e përparimit në tejkalimin e gjendjeve që e shkaktojnë diskriminimin ose trajtimin e pabarabartë. Përveç plotësimit të obligimit themelor për të siguruar një jetë dinjitoze dhe mirëqenie për të gjithë qytetarët,  ftillimi për përfshirje në vend të përjashtimit do të sigurojë edhe shkarkimin e buxheteve nga një pjesë e shërbimeve sociale dhe krijimin e kushteve për progres.

Premisa fillestare e projektit ishte që të krijohet vegla e cila lehtë është e lexueshme dhe, gjithsesi,  lehtë e zbatueshme, e  cila siguron mundësi që direkt të ndikohet te gjendjet në jetën reale. Intervenimi në politikat dhe,  gjithsesi,  në buxhetet që e mundësojnë implementimin e atyre politikave nga pikëvështrimi nistor – mbrojtja e të drejtave të njeriut, më së miri mund të shihet dhe të zbatohet në nivel lokal. Me projektin u përfshinë 84 komuna në Republikën e Maqedonisë si në fazën e hulumtimit, ashtu dhe në njohjen me ftillimin e mbështetur në të drejtat e njeriut, zhvillimin e indikatorëve dhe stërvitjen për përdorimin e tyre. Pas punës njëvjeçare në terren dhe të punës me ekspertë të rajonit, zhvilluam indikatorë përmes të cilëve do të matet diskriminimi, më saktë përparimi në tejkalimin e gjendjeve ku është i pranishëm diskriminimi, trajtimi jo i njëjtë, margjinalizimi ose përjashtimi. 

Ky publikacion, përkatësisht doracak, për futjen dhe ndjekjen e implementimit të indikatorëve  për matjen e diskriminimit në nivel lokal, paraqet rrumbullakimin e  këtij procesi, por dhe paralajmëron dhe hap perspektiva të reja kreacioni dhe implementimi të politikave përmes ftillimit me mbështetje në të drejtat e njeriut dhe zbatimit të indikatorëve për matjen e diskriminimit. 
2. Përse pikërisht ky ftillim 

Projekti për futjen e indikatorëve për matjen e diskriminimit në nivel lokal ka për qëllim të fut perspektivë të re në shikimin dhe formimin e politikave. Përmes këtij ftillimi sigurohet përfshirja e aspektit të mbrojtjes së të drejtave të njeriut në mënyrën më direkte, përmes indikatorëve me të cilët matet përparimi në tejkalimin e diskriminimit në një sferë të dhënë. 

Po qe se nisemi nga ajo jetës dinjitoze të  njeriut i takon më shumë se sa të mos ketë uri, atëherë është e domosdoshme që të krijohet baza nistore që çdo qytetar të realizojë kënaqjen e plotë të të gjitha të drejtave. Ftillimi mbi bazë të të drejtave të njeriut
 synon sigurimin e lirisë, të mirëqenies dhe të dinjitetit të njerëzve kudo, në kuadër të standardeve dhe parimeve, detyrave e obligimeve themelore. Ftillimi mbi bazë të të drejtave të njeriut përfshin kornizën e veprimit dhe, në të njëjtën kohë, është vegël metodologjike për realizimin e reformave në botën dinamike. Ftillimi i të drejtave të njeriut i mbështet mekanizmat përmes të cilëve sigurohet realizimi dhe mbrojtja e të drejtave. Përmes ftillimit të të drejtave të njeriut, çdo krijesë njerëzore është e pranuar si personalitet, por edhe si bartës i së drejtës. Shteti, si bartës i obligimit e ka rolin e realizuesit të të drejtave të qytetarëve dhe rolin e pashkëputshëm të nxitjes/forcimit të bartësve të të drejtave që t’i kërkojnë/realizojnë të drejtat e tyre. 

Ftillimi i të drejtave të njeriut niset nga obligimi i shtetit që t’i respektojë, t’i mbrojë dhe t’i përbush të drejtat e qytetarëve, përkundrejt pikës nistore të ftillimit mbështetur në interesa               (Interest based approach). Të tre nivelet e obligimeve të shtetit, më konkretisht, synojnë: 

* Të respektojë të drejtën  do të thotë të heqë dorë nga përzierja  në kënaqjen e të drejtave. 

* Të mbrojë të drejtën do të thotë të nxjerrë dhe të aplikojë ligje që krijojnë mekanizma me të cilët pengohet çrregullimi i të drejtave nga pushtete shtetërore ose nga entitetet tjera. Kjo mbrojtje duhet të sigurohe barabarsisht për të gjithë. 

* Të përmbushë/realizojë të drejtën do të thotë të ndërmarrë masa aktive për instalimin e institucioneve dhe të procedurave, si dhe të resurseve,  me qëllim që t’u mundëshohet njerëzve që t’i shfrytëzojnë të drejtat e tyre. 

Bartësi i obligimit-shteti duhet të jetë në gjendje: i) të bëjë vlerësimin e gjendjes, ii) të sigurojë kornizën ligjore, iii) të ndërmarrë hapa, masa dhe resurse përkatëse për realizimin e kornizës ligjore, iv) të bëjë ndjekjen dhe evaluimin e masave të ndërmarra, v) gjithsesi, të sigurojë veprime përkatëse korrektuese. Në të njëjtën kohë, duhet ta ketë para vetes dimensionin etik të obligimit, të mos dëmtojë, përkatësisht të respektojë dhe të mbrojë, të japë mbështeteje në realizimin e obligimit, të bëjë kontroll ndaj palës së tretë (aktorëve/sektorit privat) dhe të sigurojë 

veprim sinergjik ndërmjet dikastereve. 

Obligimet e bartësit-shtetit në mënyrën më të thjeshtë  mund të zënë vend te këto veprime: 

* Ndërmarrjen e masave/hapave për realizimin e politikave dhe vendimeve që janë marrë përmes ftillimit me mbështetje në të drejtat e njeriut, 

* Sigurimin në maksimium të resurseve në dispozicion, 

* Sigurimin e realizimit progresiv, 

* Sigurimin dhe garantimin e jodiskriminimit. 

Pa dyshim që ftillimi i të drejtave të njeriut para së gjithash fokusohet tek ato grupe qytarësh  që janë më shtalbore, të përjashtuara ose të diskriminuara. Përmes zbatimit të këtij ftillimi pritet që të arrihen këto rezultate:

* përparimi i vazhdueshëm sa i përket respektimit të të drejtave të njeriut, 

* përfshirje kundrejt përjashtimit (margjinalizimit) 

* zhvillim,

* paqe dhe siguri,

* zhdukjen e varfërisë.

3. Gjendja aktuale në lidhje me politikat e mosdiskriminimit

Si rezultat i stereotipave dhe paragjykimeve me përfshirje të gjerë dhe të praktikave diskriminuese, në shoqërinë dhe realitetin maqedonas ende është i pranishëm diskriminimi mbi bazë të gjinisë, nacionalitetit, prejardhjes etnike, religjionit, hendikepit, moshës, orientimit seksual dhe identitetit të shprehjes gjinore. Në Republikën e Maqedonisë janë nxjerrë ligje që e adresojnë driskriminimin dhe sigurojnë kushte për mundësi të njëjta për burrat dhe gratë, mirëpo,  në përgjithësi,  fjala është për një kornizë e cila de fakto nuk e ka gjetur zbatimin e vet të plotë. Me vetë këtë, tashmë kuptohet se politikat antidiskriminuese në këtë moment janë në procesin e zhvillimit dhe ende janë joefektive dhe të pamjaftueshme. 

Hulumtimi dhe anketat e organizatave ndërkombëtare që i ndjekin proceset demokratike dhe përparimin demokratik të vendit, pastaj organizatat joqeveritare për të drejtat e njeriut dhe të drejtat e grave, si dhe raportet nga një numër mekanizmash kundër diskriminimit, tregojnë se grupet më të diskriminuara në Republikën e Maqedonisë janë gratë dhe vajzat, pakicat etnike e fetare, romët, popullacioni gej/lezbian, personat me nevoja të posaçme,  si dhe personat transnatalë. Ekziston një diskriminim me shtrirje të gjerë në tregun e punës dhe në procesin e punësimit ndaj grave, grave dhe burrave më të moshuar, nënave/prindërve që mbajnë veten, personave me nevoja të veçanta, popullacionit gej/lezbian, romëve dhe personave transnatalë. Dhuna ndaj grave dhe fëmijëve, para së gjithash dhuna në shtëpi, ende sundon fort si një fomë diskriminimi ndaj grave. Keqpërdorimi dhe shqetësimi në vendin e punës,  si dhe mobingu,  përfundimisht shënohen në Kodin penal, megjithatë këto janë dukuri dhe çështje që kryesisht përpunohen dhe diskutohen nga sektori civil. Sindikatat gjatë 20 viteve të fundit e humbën rolin e mbrojtësve të të drejtave të punëtorëve dhe më shpesh po keqpërdoren politikisht. Në situatën kur nuk ekziston definimi i qartë dhe preciz  i bazave të diskriminimit,  është shumë rëndë të pritet mbrojtja përkatëse nga sistemi gjyqësor (bile edhe në rastet kur mbrojtja parashihet edhe me vetë Kushtetutën, siç është rasti i dispozitës me Nenin 110,  me të cilin jepet mundësia e ngritjes së procedurës në Gjykatën Kushtetuese të Republikës së Maqedonisë).  Shumë pak ka lëvizur qëndrimi dhe gjendja në institucionet dhe organet tjera të ngarkuara me përmbushjen e ligjit,  të cilat në sferën e dikriminimit ende luftojnë me demonët dhe me problemet që kanë të bëjnë me njohjen, shënimin, lajmërimin ose të njohjes së kalimit të aktit të diskriminimit nga sfera private në publike. Procesi i sensibilizimit, mësimit, të të kuptuarit e të njohjes dhe, mandej,  të veprimit kundër dukurive të diskriminimit,  ende është në zhvillim. 

Ligji për pengimin dhe mbrojtjen e diskriminimit
  gjatë kohë i anticipuar dhe i përgatitur, me të gjitha mangësitë e tij, u nxor në fillim të vitit 2010. Deri në momentin e përfundimit të projektit nuk u vërejt përgatitja reale për zbatimin e këtij ligji nga janari i vitit 2011. Mbetemi me shpresë se ligji do të sigurojë drejtësi dhe mbrojtje për të gjitha kategoritë e qytetarëve në vitet që vijnë. Ndërkohë, sektori joqeveritar me partnerët e tij dhe palët e prekura do të vazhdojnë me punën aktive në ndryshimin cilësor, me amendemente, të Ligjit, me ndjekjen e gjendjes, propozimin e masave, të hapave dhe të mjeteve me të cilat do të mund të arrihet në një zhvillim pozitiv të ngjarjeve në këtë sferë. Një përpjekje e këtillë është edhe ky projekt. 

4. Informacione për projektin 

Problemet kyç prej të cilave doli edhe ideja për projektin e që u mor gjatë vitit të kaluar ishin: 

-Mekanizmat për barazinë gjinore të përcaktuar në nivel nacional/lokal dhe puna e involvimi i tyre aktiv - konform kornizës ligjore; 

-Domosdoshmëria e mënyrës realistike, dinjitoze dhe të qëndrueshme e matjes dhe e ndjekjes së përparimit në tejkalimin e diskriminimit, kultura e grumbullimit, përpunimit dhe prezantimit të të dhënave dhe të statistikave; 

-Mungesa e metodologjisë për realizimin e politikave antidiskriminuese në nivel nacional dhe lokal,

-Nevoja e forcimit të bashkëpunimit ndërmjet trupave antidiskriminues nacionalë dhe lokalë, si dhe bashkëpunimi ndërmjet këtyre institucioneve dhe sektorit civil,

-Nevoja për ngritjen e vetëdijes rreth çështjeve të jodiskriminimit dhe çështjeve gjinore në shoqëri,  përfshi pushtetet lokale, kreatorët e politikës në nivel lokal dhe të rinjtë. 

Mungesat dhe jazet e sipërpërmendura, të cilat ende janë të pranishme, edhe përkundër nxjerrjes së Ligjit për mundësi të njëjta midis burrave dhe grave, formimit të KMNJ në nivel lokal,  si dhe të nxjerrjes së Ligjit për pengimin dhe mbrojtjen nga diskriminimi, rezultuan me mungesë të një përgjigje adekuate nga ana e shtetit ndaj paraqitjes së diskriminimit, përjashtimit, margjinalizimit dhe/ose pabarazisë. 

Maqedonia është vend kandidat për anëtarësim në Bashkimin Evropian. Lidhja me BE përmes instalimit të reformave, përmes ndryshimeve dhe formave të punës së harmonizuar dhe funksionimit konform legjislacionit, të drejtës dhe praktikës evropiane, pa dyshim se është përcaktim i Republikës së Maqedonisë, i përkrahur nga të gjithë faktorët dhe sektorët. Nuk duhet të potencohet që i tërë legjislacioni që ka të bëjë me çështjen e të drejtave të njeriut, të drejtat  e barabarta, diskriminimin dhe qasjen në punë janë konform dhe të harmonizuara me legjislacionin e BE, si dhe aktet ndërkombëtare ku  ka aderuar, i ka nënshkruar dhe i ka ratifikuar Republika e Maqedonisë. Ajo çka është e domosdoshme në procesin e solidifikimit të demokracisë dhe të proceseve demokratike e progresive në shtet është zbatimi adekuat i ligjeve dhe sigurimi i sundimit të së drejtës për të gjithë qytetarët në të. Pikërisht këtë fushë synon qëllimi  dhe rezultati i këtijë projekti – sigurimin e mundësisë dhe ftillimin përmes të cilit do të sigurohet  një raport më proaktiv në zbatimin e ligjeve, në sigurimin e së tashmes dhe të së ardhmes pa padrejtësi dhe diskriminim të të gjithë qytarëve. 

Qëllimi i përgjithshëm i projektit është të kontribuojë në ndërtimin e politikave efektive antidiskriminuese në Republikën e Maqedonisë dhe të sigurohet zbatimi i tyre i plotë përmes:

-ngritjes së nivelit të vetëdijes dhe senzitimit të palëve të prekura në proces; 

-realizimit të ligjeve, politikave dhe aktiviteteve/masave nga vetëqeverisjet lokale në të gjitha sferat e kompetencës së saj, përmes eliminimit të të gjitha formave të diskriminimit, pa marrë parasysh se a janë ato direkte apo indirekte;

-nxitjes dhe mbështetjes së proceseve  të krijimit dhe të funksionimit të plotë të mekanizmave institucionalë për mundësi të njëjta dhe mosdiskriminim edhe në nivel nacional edhe në nivel lokal.

Në vetë fillimin e këtij projekti u nënshkruan deklarata/memorandume bashkëpunimi me Ministrinë e Punës  dhe të Politikës Sociale dhe me pushtetet lokale,  me qëllim që të sigurohet përkushtimi dhe angazhimi në realizimin e projektit. Përfaqësuesit e ministrive dhe të institucioneve përkatëse, OJQ që punojnë në fushën e këtyre çështjeve dhe institucionet tjera u ftuan që të marrin pjesë në konferenca gjatë vizitave nëpër terren dhe nëpër komuna. 

Hapi i parë në përgatitjen e politikës dhe të paraktikës kundër diskriminimit duhet të jetë zhvillimi dhe përcaktimi i indikatorëve për matjen e diskriminimit. 

Indikatorët e përgatitur për matjen e diskriminimit kanë formën e matricës lehtë të  lexueshme   dhe janë të zhilluar me qëllim që t’u shërbejnë pushteteve lokale si ciceron në përpilimin e politikave në nivel nacional, për identifikimin e jazeve ekzistuese në të dhënat që i sintetizojnë, pastaj me qëllim që të krijojnë plane nacionale me masa për aktivitete konkrete. Përmes futjes së indikatorëve dhe realizimit të aktiviteteve do të sigurohet informimi, stërvitja dhe forcimi i mëtejshëm i kapitalit njerëzor si në administratë, ashtu edhe më gjerë në territorin e vetëqeverisjes lokale,  për realizimin e ligjeve, politikave dhe aktiviteteve, si dhe ngritjen e vetëdijes midis palëve të prekura në bashkësi për mënyrat e tejkalimit të pabarazive e të sigurimit të jetës dinjitoze për të gjithë. 

Indikatorët e përgatitur përmes këtij projekti  do të kenë një publikim dhe promovim të gjerë të proponentëve politikë,  të institucioneve, shoqërisë civile, qytetarëve dhe bashkësive të donatorëve. Qëllimi më kryesor i këtij aktiviteti,  në të vërtetë,  është që t’i japë nxitje senzibilizimit të përgjithshëm në raport me diskriminimin dhe futjes së paraktikave për realizimin e mosdiskriminimit dhe të barazisë përgjithësisht në rajon. Nga këndvështrimi shoqëror, duke pasur parasysh traditën e gjatë të interkulturalizmit dhe të bashkëjetesës në vend e në rajon, me këtë projekt sigurojmë informacione,  por dhe kujtojmë përvojat pozitive,  forcimin e  respektit ndaj së ndryshmes, të barazisë,  të dinjitetit dhe,  mbi të gjitha, të mirëkuptimit.

Ky projekt u realizua në bashkëpunim të ngushtë me pushtetet lokale dhe me zyrat lokale të Avokatit të Popullit kudo ku ato zyra ekzistojnë, si dhe në bashkëpunim të ngushtë  me Entin Shtetëror të Statistikës. Në aktivitetet e projektit qenë përfshirë përfaqësues të jetës politike në 

nivel lokal, përkatësisht anëtarët e këshillave, anëtarë të Komisionit për mundësi të njëjta ndërmjet grave dhe burrave, administratës së vetëqeverisjes lokale,  qendrave të Punës Sociale, enteve dhe ndërmarrjeve publike në nivel lokal, organizatave joqeveritare lokale, sindikatën etj. 

Realizimi i projektit mundësoi që të bëhet harta e jazeve  dhe e problemeve ekzistuese për realizimin e indikatorëve që e matin diskriminimin në nivel lokal, gjë që na shërbeu për t’i definuar indikatorët si mjet krijimi dhe realizimi të planeve, të masave dhe të aktiviteteve me qëllim përmirësimi i efektivitetit të politikave antidiskriminuese në nivel lokal. 

Gjithashtu, në kuadër të aktiviteteve të projektit siguruam shikueshmëri, informim dhe stërvitje të shtuara, e me këtë edhe rritje të nivelit për ta kuptuar dhe për të qenë të vetëjdishëm për rolin dhe rëndësinë e të dhënave, të kërkesave dhe të metodologjive statistikore të BE (EUROSTAT),  si dhe të rëndësisë për të grumbulluar dhe për të siguruar të dhënat dhe shfrytëzimin e tyre për qëllime statistikore. 

Në punën e projektit në vitin e kaluar aktivisht u punua në theksimin, informimin dhe nxitjen e bashkëpunimit në nivel nacional dhe lokal, ndërmjet administratës lokale dhe sektorit civil, ndërmjet vetë organizatave  joqeveritare  në nivel lokal,  si dhe mësimi se si të ndiqet zhvillimi i përparimit dhe të reagohet, të korrigjohen dhe të ridefinohen qasjet në nivel nacional dhe lokal. E tërë kjo është mundësuar dhe, praktikisht, është bërë e zbatueshme përmes pranimit dhe instalimit të indikatorëve për matjen e diskriminimit në nivel lokal. 

 5. Grupe të targetuara     

Grup direkt targetimi dhe njëkohësisht partner kyç në projekt janë përfaqësuesit e trupave shtetërorë nacionalë dhe të vetëqeverisjes lokale, entet dhe organet publike lokale, sektori civil, përfshi dhe palët tjera të prekura. Në kuptimin ndërmjetësues ose më të gjerë të nocionit grup targetimi është popullsia në nivel nacional dhe lokal,  me qëllim dhe synim që të jetë e informuar dhe e mbështetur që të kërkojë që të përfshihet në procesin e formimit të politikave dhe të vendosjes dhe,  në këtë mënyrë,   të marrë pjesë aktive në adresimin e diskriminimit dhe/ose të pabarazisë së vërejtur. 

6. Metodologjia 

Duke qenë se thuajse një dekadë bashkëpunojmë në mënyrë aktive me komunat në Republikën e Maqedonisë, e logjikshme ishte që të fillohet puna me informimin e të gjitha komunave dhe ato të ftoheshin për të marrë pjesë në projekt. Me 56 komuna u lidhën memorandume bashkëpunimi, ndërsa në hulumtim dhe në punëtoritë e organizuara u përfshinë të gjitha 84 komunat. Një pjesë shumë e rëndësishme e realizimit të projektit është të merren njerëzit e vërtetë dhe, gjithsesi,  të bëhet paraqitja përkatëse e faktorit politik përmes anëtarëve të Këshillit, administrata, qendrat e punës sociale dhe entet e institucionet tjera publike dhe,  gjithsesi,  përfaqësuesit e  sektorit civil. Për këtë qëllim u emëruan personat për kontakte nga të gjitha  komunat (koordinatorët e KMNJ) dhe u sigurua lidhja direkte me Komisionin për Mundësi të Njëjta Ndërmjet Burrave dhe Grave  në çdo qevrisje lokale.
Projekti kishte tri faza logjike: Në fazën e parë (nëntor 2009 - mars 2010) u bë hulumtimi  për qëndrimet dhe perceptimet në lidhje me gjendjen  e respektimit të të drejtave të njeriut, paraqitjen e diskriminimit (direkt dhe indirekt), perceptimin e problemeve më urgjente dhe të nevojave në komuna. Një aspekt shumë i rëndësishëm i hulumtimit ishte pjesa e të kuptuarit të procesit të vendosjes, procesit të formimit të politikave dhe të procesit të formimit të buxhetit në nivel lokal për realizimin e politikave të ndërmarra. 

Faza e dytë (prill-korrik 2010). Pas analizave të bëra nga përgjigjet e mbledhuar të anketës, i hymë realizimit të rundit të parë të stërvitjes nëpër komuna. Këto stërvitje fokus ftillimi kishin mbështetjen në të drejtat e njeriut dhe realizimi i tyre i rregullt gjatë punës në nivel lokal, si dhe paraqitja e rolit të indikatorëve në atë proces. Me këtë rast u paraqitën rezualtatet e hulumtimit
 dhe u zhvillua një diskutim me pjesëmarrësit për gjendjet konkrete në komunat e tyre. Në rundin e parë të stërvitjeve morën pjesë 83 komuna. 

Pastaj vijoi periudha e përpunimit të indikatorëve. Në përpunimin e indikatorëve përfshimë ekspertë nga Maqedonia dhe nga rajoni, duke marrë parasysh përvojën e tyre dhe njohjet dhe bashkëpunimet tona të mëparshme me ta. Në punëtoritë e mbajtura me ta definohej gjerësia e temave dhe e sferave, pamja përfundimtare e matricës së indikatorëve dhe ftillimi në përpunimin e indikatorëve specifikë dhe të veçantë. Indikatorët e përgatitur për matjen e diskriminimit bazoheshin në përvojën ndërkombëtare, formati i tyre ka një aplikim të lehtë dhe të njëjtat janë relevante për jetën e përditshme në nivel lokal në Republikën e Maqedonisë. 

Faza e tretë dhe finale (gusht-tetor 2010 ) ishte periudha kur u dorëzuan indikatorët nga ana e ekspertëve, të njëjtat u unifikuan, u reviduan dhe u përkthyen në tri gjuhë: maqedonisht, shqip dhe anglisht. 

Në periudhën shtator-tetor 2010 u mbajtën edhe 25 punëtori, me të cilat u përfshinë të gjitha komunat. Në punëtori u paraqitën indikatorët, metodologjia e aplikimit të tyre dhe një vështrim i veçantë iu bë rëndësisë së të dhënave statistikore, nevojës për dërgimin valid të të dhënave, përpunimit dhe përdorimit të tyre. Partner për realizimin e këtyre punëtorive kishim Entin Shtetëror të Statistikës. 

Projekti përfundon me konferencën që fokusohet në arritjet, pengesat dhe mësimet që morëm nga projekti. Në konferencë do të bëhet promovimi i indikatorëve për matjen e diskriminimit dhe promovimi i doracakut për aplikimin e tyre. 

7. Arritjet e para në funksionimin e NJVL dhe rekomandime

*Gjatë realizimit të stërvitjeve dhe të punëtorive në tërë Republikën, përmes diskutimeve me përfaqësuesit e të gjitha 84 komunave, arritëm të njihemi me funksionimin e njësive të vetëqeverisjes lokale (NJVL), decentralizimin, si dhe funksionimin e mekanizmit tash për tash të vetëm për pengimin dhe mbrojtjen nga diskriminimi në nivel lokal: Komisionet për Mundësi të Njëjta Ndërmjet Burrave dhe Grave. Konsiderojmë se është e nevojshme që t’i dallojmë dhe t’i theksojmë ato, duke marrë parasysh se ato janë pasqyra e ndodhive bashkëkohore në shtet. Konstatimet vijuese janë nxjerrë dhe janë grupuar si më të përsëriturat gjatë shkëmbimit dhe diskutimit  një kohë të gjatë të stërvitjeve dhe të punëtorive: Nga komunikimi intensiv me koordinatorët/ret të Komisioneve për Mundësi të Njëjta Ndërmjet Burrave dhe Grave (KMNJ), si dhe të gjendjes që gjetëm në terren, të cilën e pamë gjatë realizimit të vetë punëtorive, kështu që konkluzioni është se KMNJ, në një numër më të madh, funksionojnë vetëm formalisht, përkatëshisht vetëm për të plotësuar obligimin ligjor të formimit; 

*KMNJ janë të informuara dhe të përgatitura në mënyrë të papërshtatshme  për të kryer funksionin e tyre. Të njëjtat nuk janë të njoftuara, as që i aplikojnë praktikisht autorizimet e tyre që dalin nga Ligji për mundësi të njëjta ndërmjet burrave dhe grave, sidomos për obligimin që ta shqyrtojnë propozimin e buxhetit të NJVL dhe të japin komentet dhe plotësimet e tyre; 

*Në strukturat e vendosjes në NJVL, KMNJ nuk luajnë rol të rëndësishëm dhe në të shumtën e rasteve vendimet nuk e kanë kaluar filtrin e balancimit gjinor; 

*Pas çdo zgjedhjeje ndërrohen edhe koordinatorët e KMNJ, duke u humbur kështu memorja institucionale; 

*Nuk ka mekanizma për ruajtjen dhe mbindërtimin  e memorjes institucionale, as që ekzistojnë mekanizma për transferimin e njohurive të fituara, kështu që në çdo 4 vjet fillohet nga e para dhe shkatërrohen kushtet për të përparuar;

*Buxhetet nxirren me transparencë të kushtëzuar;

*Qytetarët nuk janë të informuar për të drejtat e tyre në procesin e formimit dhe të realizimit të buxheteve komunale. Së kendejmi, edhe interesimi i vogël i qytetarëve për këto procese; 

*Ka vetëm procedura formale prioriteti, gjë që ka çrregulluar parimin komuna sipas masës së qytetarëve,  përkatësisht idenë themelore të decentralizimit; 

*Procesi i decentralizimit është në një gjendje kritike, për shkak të ndikimit të fortë të pushtetit qendror gjatë vendosjes dhe punës së pushteteve lokale;

*Përfshirje të pjesërishme të qytetarëve në procesin buxhetor, si dhe informim më të madh në lidhje me arritjen e raporteve ka në ato komuna që kanë implementuar standardin ISO. 

Me fjalë të tjera, është e domosdoshme që të bëhet evaluimi i procesit të decentralizimit, që të mund të shihen arritjet, jazet dhe zgjidhjet joadekuate. Në këtë mënyrë do të mundësohej edhe revidimi dhe instalimi  i veprimeve korrigjuese. Parimet e participimit, raportimit dhe të transparencës kultivohen në nivel deklarativ, mirëpo qytetarët, në realitet, nuk janë pjesë e proceseve të vendosjes, të konsultimit ose,  ndërkaq,  të formimit të politikave.

Shfrytëzimi dhe instalimi i indikatorëve për matjen e diskriminimit,  nga njëra anë, respektimi i kornizës ligjore, i Ligjit për mundësi të njëjta ndërmjet burrave dhe grave, Ligjit për pengimin dhe mbrojtjen nga diskriminimi dhe aplikimi real, kundrejt gjendjeve virtuele vijuese, si dhe shfrytëzimi i përvojave dhe praktikave të mira që tashmë funksionojnë te një pjesë e komunave, do të kontribuojë në ndryshimin gradual, por të vërtetë,  të punës së NJVL, në sigurimin e një jete më dinjitoze dhe më të mirë për popullsinë, por dhe një rol aktiv të qytetarëve në proceset që e shënojnë të ardhmen e tyre. I domosdoshëm është profesionalizimi i administratës së NJVL,  si dhe përgatitja dhe realizimi i standardit ISO në të gjitha NJVL, si bazë për zhvillimin progresiv. 

8.DORACAK 

                              me indikatorë të zhvilluar për matjen e diskriminimit 

Indikatorët për matjen e diskriminimit janë vegla, mjete dhe metodologji në punën e komunave,  të cilat shfrytëzohen gjatë krijimit të planeve, të buxhetit dhe të ndjekjes së realizimit të tyre. 

Me këtë projekt përgatitëm indikatorë për më shumë sfera: 

*Qeverisje dhe vendosje 

*Mekanizma institucionalë për mbrojtjen e grupeve shtalbore dhe të përjashtuara nga aspekti social (grupe të margjinalizuara të qytetarëve) 

*Ekonomi dhe varfëri 

*Mbrojtje shëndetësore dhe mbrojtje të mjedisit jetësor 

*Stereotipa dhe paragjykime 

*Arsim dhe stërvitje 

*Dhuna në familje 

*Orientimi seksual, identiteti dhe shprehja gjinore.  

Së pari ishin propozuar dhe përfshirë indikatorë për 7 sfera. Gjatë punës kuptuam se indikatori për mbrojtje shëndetësore duhej të lidhej me indikatorin për mbrojtjen e mjedisit jetësor, pikërisht për shkak të ndikimit të politikave dhe të masave që ndërmerren te kjo e dyta. Më tej, u paraqit nevoja, jo për shkak të natyrës deklarative ose politike, por për shkak të situatave reale në terren - në nivel lokal, që të vihet indikatori për orientimin seksual, për identitetin dhe shprehjen gjinore. Me indikatorët janë përfshirë të gjithë qytetarët e territorit të një komune, e në mënyrë të veçantë janë adresuar nevojat e  grupeve  shtalbore të qytetarëve dhe nga aspekti social i atyre të përjashtuarve (mbi bazë të gjinisë, seksit, nevojave të veçanta, moshës, përkatësisë etnike, besimit fetar, orientimit seksual dhe identitetit gjinor e shprehës) dhe, para së gjithash, të grave, fëmijëve dhe të rinjve,  sidomos kur paraqitet diskriminimi i dyfishtë ose i trefishtë. Krijimi indikatorëve kurrë nuk është i lehtë e sidomos dallimi ndërmjet indikatorit dhe masës-aktivitetit. Indikatori është rezultati që dëshironi ta arrini, që mund të matet, në kuptimin kualitativ ose kuantitativ, është i dukshëm dhe i prekshëm dhe paraqet ndryshimin që shihet. Indikatorët janë mjete të jashtëzakonshme ndihmëse për paraqitjen e përparimit, por, gjithashtu,  dhe të stagnimit ose të mossuksesit. Vetëqeverisjet lokale, po qe se kanë përpunuar plane ku janë futur edhe indikatorët për ndjekjen dhe matjen e diskriminimit - përkatësisht për tejkalimin e së njëjtës - në çdo moment do të kenë të dhëna për atë se si zhvillohen masat dhe aktivitetet, sa është përparimi i tyre, si dhe sferat ku duhet të arrihet përparim më i madh. 

Para së gjithash,   është e domosdoshme që të bëhet locimi i momentit se kur do të shfrytëzohen indikatorët. Gjatë krijimit të planit strategjik, komuna gjithnjë i përcakton qëllimet. Qëllimi ideal dhe universal do të kishte qenë sigurimi i mjedisit që nuk ka diskriminim mbi asnjë bazë. Pastaj shihet situata në momentin e dhënë të krijimit të planit, që përbën dhe një lloj vetëvlerësimi për gjendjen aktuale.  Nevojitet një dozë më e madhe objektiviteti, që më shpesh mund të sigurohet përmes mendimit të më shumë personave. Përkatësisht, gjatë hapjes së procesit për një pjesë më të madhe të personave në andminsitratë, duke shpresuar  me këtë rast, gjithsesi, që momenti aktual politik nuk do të ndikojë në paraqitjen e shtrembëruar ose të fshehtë të situatës aktuale.

Faza vijues  është faza e krijimit të kushteve për realizimin e të drejtës së caktuar, përkatësisht definimi dhe ndërmarrja e masave/aktiviteteve. Parakusht i parë dhe i domosdoshëm është që vetëqeverisja lokale t’i miratojë indikatorët për ndjekjen dhe matjen e diskriminimit në nivel lokal, si instrument i përdorur në punën e rregullt. Vetëqeverisja lokale domosdo duhet t’i njohë ligjet, të drejtën dhe obligimet që dalin prej tyre, si dhe rolin e vet në aplikimin e të njëjtave. Krahas kësaj, vetëqeverisjet lokale përgatitin plane strategjike ose të llojit tjetër për punën e tyre dhe përgatitin buxhete për realizimin e planeve. Pikërisht në ato plane futet ftillimi i mbështetur në të drejtat e njeriut përmes definimit të qëllimeve të futjes së indikatorëve dhe përcaktimit të entiteteve përgjegjëse. Pastaj, konform qëllimit të vënë përcaktohen masat dhe pjesët dytësore që dëshirohen të arrihen. 

Në fazën e ralizimit, duke parë rezultatet në një periudhë të caktuar kohore, do të jeni në gjendje të shihni se deri në ç’masë dhe në çfarë niveli indikatori përkatës është arritur në raport me qëllimin që keni vënë. Me vetë këtë do të shihet edhe suksesi i komunës në tejkalimin e gjendjes përkatëse gjatë të cilave iu janë mohuar/marrë/shkurtuar të drejtat qytetarëve. Sa i takon ndjekjes dhe/ose evaluimit të të arriturës, kjo është diçka që vetë komuna duhet ta përcaktojë. Zakonisht fillohet me vlerësimin e gjendjes aktuale (rëmdom duke marrë para vetes planin e vjetër dhe buxhetin e vjetër  strategjik), dhe pastaj në nivel mujor dhe/ose kuartal të shihet realizimi –përkatësisht të bëhet monitorimi/ndjekja e situatës. Fundi i vitit buxhetor gjithnjë është koha më e mirë për evaluimin e të arriturës. 

Në fund vlen të theksohet që indikatorët e tregojnë/matin progresin në plotësimin e aktiviteteve dhe masave konkrete, përkatësisht realizimin e qëllimeve të vëna dhe ato jo gjithnjë patjetër duhet të jenë pozitive. Indikatorët shërbejnë për vetëvlerësim të përparimit personal, për vlerësimin e realistikës tek objektivat e vënë, kontrollimin se a është planifikuar në mënyrë reale buxheti e të ngjashme. Ato mund të shërbejnë gjithnjë në dobi të komunës, në përgatitjen e dokumenteve, në përgatitjen e promocioneve për komunat ose paraqitjen e statusit aktual në komuna, por, mbi të gjitha, në arritjen e kualitetit më të lartë civilizues të jetesës në nivel lokal. 

Udhëzim për ndjekjen, shfrytëzimin e indikatorëve ose për krijimin e indikatorëve 

Indikatorët që i zhvillojmë në këtë doracak kanë një kualitet bashkues: bazohen në përvojën ndërkombëtare, dalin nga konteksti aktual maqedonas dhe janë të përdorshëm në nivel lokal. 

Në matricën me indikatorë për matjen e diskriminimit i përfshimë këto elemente: 

*objektivin e definuar – përkatësisht gjendjen ose problimin që duhet të tejkalohet,

*indikatorin me të cilin matet përparimi në procesin e tejkalimit të diskriminimit dhe/ose të pabarazisë, 

*përshkrimin e indikatorit, më saktë të veprimeve përmes të cilave i njëjti do të realizohet, 

*palët përgjegjëse si burime valide të informacioneve dhe të të dhënave për përparim, 

*korniza kohore gjatë së cilës do të ndiqet dhe do të evaluvohet përparimi, dhe 

*burimet alternative të të dhënave dhe të informacioneve për një gjendje të dhënë që duhet të përmirësohet, përaktësisht të bëhet më e mirë ose të tejkalohet. 

Pas caktimit të qëllimit, gjithnjë e shtrojmë pyetjen: e si do të arrihet kjo? Kjo është pjesa shumë e rëndësishme dhe kyç e suksesit, përkatësisht për shtrimin realistik të indikatorit. Indikatori gjithashu  domosdo duhet të jetë i matshëm dhe të tregojë rezultatin ose përfundimin konkret. Indikatorët që nuk lidhen me arritje konkrete ose definohen përmes kuptimeve subjektive për  përparimin e arritur,  as çojnë as mundësojnë përparim ose tejkalim të gjendjes së pavolitshme. Është e rrezikshme që të bëhen indikatorë me të cilët manipulohet,  me qëllim që të mbulohet gjendja,  duke marrë parasysh se në kushte të sotme deri te çdo informatë mund të arrihet në mënyrë të tërthortë ose të drejtpërdrejtë. Aspekti i tretë me të cilin u udhëhoqëm dhe kurrë nuk e humbëm prej sysh gjatë zhvillimit të indikatorëve ishte lexueshmëria/kuptueshmëria e lehtë dhe aplikueshmëria e të njëjtave në kontekstin e sotëm maqedonas. 

Duke vënë qëllimin, gjithnjë e pyetni veten se çka është ajo konkretja që dëshironi të arrini, cili është ai rezultat, a mund i njëjti të kuantifikohet, ose të përshkruhet në mënyrë kualitative (që është dhe indukatori më i rëndë, por jo edhe i pamundshëm). Rezultati konkret që dëshironi të arrini do të jetë indikatori juaj. Në pjesën e përshkrimit do t’i theksoni hapat konkretë përmes të cilëve do të duhet të arrihet ai rezultat.
Përshkrimi na i jep hapat, përkatësisht aktivitetet përmes të cilave duhet të arrihet një rezultat i caktuar, përkatësisht të arrihet indikatori i caktuar. Hapat janë targete/qëllime të imtësuara. Përmes planifikimit realistik të hapave (të masave dhe të aktiviteteve) do të mundësohet edhe përparimi realist në tejkalimin e diskriminimit. Po qe se një gjendje të caktuar duam ta tejkalojmë dhe për ta arritur këtë na duhet një veprim konkret nga ana e komunës, gjithnjë  

pyetuni se cili është ai veprim, a duhet të nxirret akti, a duhet të njihen anëtarët e Këshillit, a është i nevojshëm reagimi i tyre,  a duhet të mundësohet ndonjë  qasje, kush do ta mundësojë atë qasje, a nevojitet urdhëresa apo vendimi si kusht për të, me një fjalë, cilat hapa dhe masa duhet ndërmarrë për t’u siguruar kushtet e arritjes së rezultatit të caktuar. 

Formulimi i tyre edhe nuk është aq problematik,  mirëpo duhet mbajtur llogari që të pastrohet nga subjektivitetet. 

Gjatë aplikimit të indikatorëve me shumë rëndësi janë burimet e të të dhënave. Ato duhet të jenë valide dhe duhet të jenë zyrtare. Të dhënat mund të vijnë nga burime alternative, që nuk do të lihen pasdore,  megjithatë më e rëndësishme është që të sigurohen të dhëna zyrtare. Së këndejmi, është e domosdoshme që të theksohet praktika e dokumentimit dhe analizimit të informacioneve dhe e të dhënave që i ka komuna, si dhe dokumentimi i proceseve  dhe i aktiviteteve që i kryen komuna. Së këndejmi, vetëqeverisja lokale obligohet që ta kultivojë dhe ta nxit kulturën e grumbullimit/dërgimit të të dhënave, me qëllim që të paraqitet gjendja në mënyrë realiste dhe valide në nivel lokal. 

Sa i takon ndjekjes/monitorimit të indikatorëve,  përkatësisht përparimit në realizimin e një objektivi të caktuar, vetë komuna vendos se në cilin interval kohor  do ta bëjë këtë. Me vetë dokumentimin e procesit të monitorimit, komuna krijon të dhënën që llogaritet si zyrtare. Kjo është e rëndësishme sidomos nga perspektiva e evaluimit në fund të vitit, kur do të mund t’i ktheheni vetë indikatorit, qëllimit dhe planifikimit (realist ose jorealist) të hapave/aktiviteteve për arritjen e së njëjtës. Duke realizuar praktikën e ndjekjes dhe të evaluacionit,  arrihet përvoja dhe kalohet në rutinën e procesit për një planifikim realist dhe për një vështrim të të gjitha aspekteve që çojnë në realizimin e qëllimit të caktuar. Këto shkathtësi, përvoja, sidomos vijnë në shprehje gjatë përpilimit të planeve strategjike (ose të planeve të llojeve të tjera) dhe të projektimit të buxhetit përkatës për realizimin e të njëjtave.

9. Lidhje me projektin vijues: Analiza e buxhetit dhe instalimi i metodologjisë së costing and frontloading rights
Gjatë përgatitjes së projektit dhe me fillimin e realizimit të tij u paraqit mundësia që të punohet paralelisht edhe në analizën e buxhetit të vetëqeverisjeve lokale, përsëri me përdorimin e ftillimit mbi bazë të të drejtave të njeriut. 

Projekti “Përgatitja dhe testimi i instrumenteve për ndjekjen e alokacioneve dhe harxhimeve buxhetore në nivel lokal përmes ftillimit mbi bazë të respektimit të të drejtave të njeriut“,  mbështetur me grant institucional nga Civica Mobilitas,  përmes CiRA, e në realizim të Komitetit të Helsinkit për të Drejtat e Njeriut në Republikën e Maqedonisë dhe Shoqatën e Punonjësve Financiarë të Maqedonisë, ishte faza komplementare dhe e njëpasnjëshme e punës për instalimin e një ftillimi të ri në praktikat dhe funksionimin e NJVL në drejtim të tejkalimit të diskriminimit. 

Nga analiza juridike komparative e Ligjit për buxhete kundrejt obligimeve të shtetit për respektimin dhe të drejtat e njeriut, me vështrim në praktikat, rekomandimet dhe përvojat ndërkombëtare, do të fitohen njohuri dhe drejtime. Analiza e Buxhetit përbën aktivitetin e gjithanshëm dhe gjithpërfshirës që nënkupton grumbullimin, studimin dhe interpretimin e të dhënave, korrelacionin e të dhënave buxhetore me informacionet tjera relevante, siç është politika shtetërore dhe përcaktimi i gjendjeve, gjetjeve dhe rezultateve. 

Përmes perspektivës së të drejtave të njeriut në procesin e buxhetimit dhe të harxhimit të mjeteve publike përcaktohet se sa mjete ka caktuar shteti për realizimin e të drejtave të njeriut,  krahasuar me alokacionet për funksionet tjera (për shembull,  mjete të përcaktuara për realizimin e të drejtës së arsimit si përqindje e alokacioneve të përgjithshme buxhetore etj.). Buxheti, krahas udhëheqjes mbi bazë të parimeve që i përcakton Ligji për buxhete (gjithpërfshirje, baraspeshë buxhetore, specifikë, ekonomikë, efikasitet, efektivitet, transparencë dhe qeverisje të sigurt financiare), është e nevojshme që të udhëhiqet dhe t’i zbatojë edhe këto parime: raportim, proces të gjerë konsultimi, pjesëmarrje të opinionit publik, drejtësi, jodiskrimin dhe barazi.
Analiza juridike do të përfshijë edhe një pjesë të decentralizimit fiskal me përcaktimin dhe bartjen e kompetencave (niveli qendror dhe lokal) dhe obligimeve për informim të qytetarëve  dhe sigurimit të participatit të qytetarëve  në vetë procesin. 

Me këtë projekt do të përpiqemi që t’ia kthejmë realitetit tonë metodologjinë e zhvilluar të parashikimit të haraxhimeve e në drejtim të respektimit, mbrojtjes dhe realizimit të të drejtave të njeriut   (costing and frontloading rights methodology).  Me këtë aplikim të kësaj metodologjie krijohet buxheti duke përdorur ftillimin e të drejtave të njeriut. E njëjta përbëhet nga analiza, monitorimi,  llogaritja-vlera e harxhimeve (costing) dhe shikimi i nevojave  për plotësimin dhe respektimin e të drejtave të njeriut (frontloading). 

Ky projekt është edhe një hap në  sigurimin dhe afrimin e veglave dhe të metodës së punës në nivel lokal, me ndihmën e të cilave mund të futen dhe të arrihen ndryshimet.      

� Human rights based approach (HRB)


� Gazeta zyrtare e RM nr. 50/10 (datë 13 prill 2010)


� Hulumtimi mund të gjendet në faqen e internetit të Komitetit të Helsinkit për të Drejtat e Njeriut në Republikën e Maqedonisë, www.mhc.org.mk.

